
იუნისეფის ოფისი

გაეროს ბავშვთა ფონდის 2016-2020 წლების ეროვნული პროგრამა 1.5 წელიწადში დასასრულს უახლოვდება. შესაბამისად, იუნისეფმა დაიწყო 2021-2025 წწ. ეროვნული პროგრამის პრიორიტეტების შემუშავება. ამ პროცესის საწყის ეტაპზე გაეროს ბავშვთა ფონდი გეგმავს საქართველოს მთავრობასთან საკონსულტაციო შეხვედრას. აღნიშნული კონსულტაციების მიზანია ინფორმაციის მიღება თუ რა კონკრეტული  დახმარება სჭირდება საქართველოს მთავრობას გაეროს ბავშთა ფონდისგან  და ასევე მოსაზრებების მოსმენა  სამომავლო პროგრამის პრიორიტეტების პირველ პროექტთან დაკავშირებით, რომელზეც იუნისეფის საქართველოს ოფისი ამჟამად მუშაობს. ბევრ სფეროში იუნისეფი გააგრძელებს მთავრობასთან თანამშრომლობას  შეთანხმებული ამოცანების მისაღწევად.  ამავდროულად, გაეროს ბავშვთა ფონდის შეთავაზებაა, შემდგომი საქმიანობის გაღრმავება ან/და გაფართოება, ასევე თანამშრომლობის ახალ სფეროებზე განვრცობა.  


ჯანდაცვა და ნუტრიცია 

იუნისეფი გააგრძელებს საქართველოს მთავრობის მხარდაჭერას პერინატალური სერვისების  ხარისხის უზრუნველყოფის მიმართულებით, რისთვისაც განსაკუთრებული აქცენტი გაკეთდება ხარისხის მონიტორინგის სისტემური მიდგომის შემუშავებასა და დანერგვაზე.    ამას მოჰყვება  მართვის საინფორმაციო სისტემის შემდგომი გაძლიერება და ტექნიკური დახმარების ფოკუსის  გადატანა მონაცემთა ხარისხიდან ანალიზზე. საბოლოო მიზნად კი ვისახავთ, რომ საქართველოს მთავრობას დავეხმაროთ ანალიტიკური შესაძლებლობების გაზრდაში, რათა ადგილი ჰქონდეს მტკიცებულებებზე  დამყარებული პოლიტიკის შემუშავებასა და განხორციელებას.  

აღიარებს რა პირველად ჯანდაცვას საყოველთაო ჯანდაცვის უმთავრეს ქვაკუთხედად, იუნისეფი  აპირებს საქართველოს მთავრობის დახმარების ზრდას პირველადი ჯანდაცვის გაძლიერების მიმართულებით. აღნიშნული ინტერვენციის საბოლოო მიზანია, რომ  ჩვილები, სკოლამდელი ასაკის ბავშვები, ასევე  მოზარდები, მათი დედები და ოჯახები სარგებლობდნენ ხარისხიანი სერვისებით უსაფრთხო გარემოში და მათი ქცევა იყოს მიმართული ჯანმრთელობის ხელშეწყობისაკენ.  ამისათვის, პირველადი ჯანდაცვის დონეზე უნდა ხორციელდებოდეს  განვითარებაზე ორიენტირებული ზრუნვა, რომელიც აერთიანებს  ჯანდაცვის, ნუტრიციის, იმუნიზაციის სერვისებს და ასევე წყლის ხარისხისა და სანიტარულ- ჰიგიენური პირობების გაუმჯობესებისაკენ მიმართულ აქტივობებს.

ამასთან ერთად, იუნისეფი აპირებს მთავრობის დახმარების გაგრძელებას გარემოსთან ასოცირებული ბავშვთა დაავადებების პრევენციის მიზნითა და ეკოლოგიური რისკებისადმი მოსახლეობის ექსპოზიციის (ბავშვის სისხლში ტყვიის შემცველობის) შესამცირებლად.  

განათლება

იუნისეფი გააგრძელებს საქართველოს მთავრობის მხარდაჭერას იმის უზრუნველსაყოფად რომ ბავშვებმა და მოზარდებმა შეძლონ 21-ე საუკუნის უნარების და კომპეტენციების წარმატებით ათვისება თავიანთი სრული პოტენციალის გასავითარებლად და თანამედროვე შრომის ბაზრისთვის მოსამზადებლად. გაეროს ბავშვთა ფონდი ხელს შეუწყობს მთავრობას ბავშვზე ფოკუსირებული საგანმანათლებლო ინოვაციების მოდელირებასა და გავრცელებაში სკოლამდელ, დაწყებით და საშუალო განათლებაში.

ადრეული ასაკის და სკოლამდელი განათლების მიმართულებით იუნისეფი გააგრძელებს ტექნიკური მხარდაჭერის გაწევას მუნიციპალიტეტებში პატარა ბავშვებისთვის განკუთვნილ სერვისებზე მოთხოვნის ზრდის, მათი მართვის   და   ხარისხის გაუმჯობესებისთვის, ისევე როგორც სახელმწიფოს საზედამხედველო როლის გასაძლიერებლად სკოლამდელი კანონმდებლობის, სტანდარტების და პროგრამების დანერგვის მონიტორინგის საშუალებით.

ზოგად განათლებაში იუნისეფი აპირებს განათლების ხარისხის, ინკლუზიის და მოსწავლეთა სასწავლო მიღწევების გაუმჯობესების მიმართულებით დახმარების გაგრძელებას კომპეტენციებზე დამყარებული ეროვნული პროგრამების განხორციელების მხარდაჭერით სკოლებში, ისევე როგორც  მასწავლებლებისთვის მათი პროფესიული დონის ასამაღლებლად საქმიანობის დაწყებამდე და საქმიანობის პროცესში მიმზიდველი და მდგრადი, მაღალი ხარისხის ტრენინგის სისტემების შექმნის ხელშეწყობით.

ამასთან ერთად,   იუნისეფი  მიზნად ისახავს საქართველოს მთავრობის დახმარებას ეთნიკური უმცირესობების სკოლებში განათლების ხარისხის ასამაღლებლად. ეს მოიცავს მრავალენობრივი საგანმანათლებლო პროგრამების, მოსწავლეზე ფოკუსირებული და მრავალენობრივი სახელმძღვანელო მეთოდოლოგიების შესახებ მასწავლებელთა ტრენინგის სქემების, სკოლის მენეჯერებისთვის განკუთვნილი ტრენინგის სქემების, ისევე როგორც, საგანმანათლებლო ინოვაციების და რესურსების შემუშავებას და დანერგვას.


ბავშვთა დაცვა

იუნისეფი გააგრძელებს საქართველოს მთავრობის მხარდაჭერას ბავშვებზე ზრუნვის სფეროში მიმდინარე რეფორმების და დეინსტიტუციონალიზაციის მიმართულებით, რათა გაძლიერდეს ბავშვთა დაცვის სისტემა ოჯახურ გარემოში ყველა ბავშვის ცხოვრების უფლების პროგრესული რეალიზაციისთვის.

იუნისეფის წინადადებაა  მეტი ძალისხმევის გაწევა სექტორთაშორისი პოლიტიკის და ინტერვენციების შემუშავებასა და განხორციელებაზე ბავშვთა დაცვის სისტემების შესაძლებლობის გასაძლიერებლად, იმისათვის, რომ მოხდეს ბავშვების წინაშე არსებული  რისკების და   ოჯახისგან მათი მოწყვეტის განმაპირობებელი ფაქტორების (მათ შორის ძალადობის) იდენტიფიკაცია, პრევენცია და ასეთი შემთხვევების ინტეგრირებული მართვის და ოჯახის მხარდაჭერის უზრუნველყოფა. აღნიშნული ძალისხმევა ფოკუსირებული იქნება ხარისხის სტანდარტების და უზრუნველყოფის მექანიზმების შემუშავებაზე და კოორდინაციის გაუმჯობესებაზე სოციალური სერვისების  და ალტერნატიული ზრუნვის მექანიზმების ზემოქმედების გასაზრდელად (როგორიცაა მინდობით აღზრდა და მცირე საოჯახო სახლები). ძალისხმევა ასევე მიმართული იქნება ბავშვთა დაცვის სისტემის უკეთესი ინტეგრაციისკენ სხვა სოციალურ სექტორებთან, განსაკუთრებით სოციალური დაცვის სისტემასთან,   სისტემის სათანადო რესურსებით აღჭურვისკენ და მისი ანგარიშვალდებულების უზრუნველყოფისკენ.

შეზღუდული შესაძლებლობების მქონე ბავშვების სოციალური ინკლუზიის სფეროში    იუნისეფი გააგრძელებს საქართველოს მთავრობის ხელშეწყობას ეროვნული კანონმდებლობის ჰარმონიზაციის მიმართულებით გაეროს კონვენციასთან შეზღუდული შესაძლებლობების მქონე პირთა უფლებების შესახებ (CRPD). იუნისეფი ასევე გააგრძელებს  შეზღუდული შესაძლებლობების შეფასების და სტატუსის განსაზღვრის ახალი სისტემის შემუშავების მხარდაჭერას და შშმ ბავშვებისთვის სოციალური სერვისების ხელახალ გააზრებას,  მათ შორის,  სერვისის მოდელირებას და გაფართოების მხარდაჭერას.  იუნისეფი ასევე აპირებს სოციალური სამუშაოს და სოციალური მუშაკების პროფესიული შესაძლებლობების გაძლიერების ხელშეწყობას მუნიციპალურ დონეზე, აგრეთვე განათლებისა და მართლმსაჯულების სისტემების შიგნით.

თითოეული ბავშვის უფლების რეალიზაცია რომ დაცული იყოს ძალადობის,  შეურაცხყოფის, ექსპლუატაციის და საზიანო ზემოქმედებისგან უნდა წარმოადგენდეს ქვეყანასთან პარტნიორობის ძირითად ელემენტს. იუნისეფი აპირებს მთავრობის მხარდაჭერის გაზრდას ეროვნული შესაძლებლობების გასაძლიერებლად ბავშვთა მიმართ ძალადობის პრევენციის, იდენტიფიკაციის და მასზე რეაგირების მიზნით, და ძალადობის მსხვერპლი ბავშვებისთვის დარღვეული უფლებების აღდგენის უზრუნველსაყოფად. დღეისათვის მიღწეული პროგრესის საფუძველზე,   იუნისეფი მხარს დაუჭერს  საკანონმდებლო რეფორმას და მექანიზმების გაძლიერებას ძალადობის და შეურაცხყოფის შემთხვევების შესახებ ინფორმაციის მიწოდების უზრუნველსაყოფად და მონაცემთა შეგროვების გასაძლიერებლად. ამ პროცესში ძირითადი სტრატეგია იქნება  ბავშვების უშუალო ინფორმირება საკუთარი უფლებების შესახებ და ძალადობასთან დაკავშირებული ინფორმაციის მიწოდების მექანიზმებისა და ინსტრუმენტების შესახებ.  იუნისეფი ასევე გეგმავს მულტიდისციპლინური  სერვისების (სოციალური, სამართლებრივი, ფსიქოლოგიური, სამედიცინო)  მხარდაჭერას ძალადობის მსხვერპლი ბავშვებისთვის და დამატებითი უსაფრთხო და ხელმისაწვდომი არხების შექმნას   ძალადობის შესახებ ინფორმაციის მისაწოდებლად.

იუნისეფი გააგრძელებს საქართველოს მთავრობის დახმარებას ბავშვზე მორგებული მართლმსაჯულების სისტემის შექმნის მიმართულებით ადგილობრივი კანონმდებლობის გადახედვის, სამართალწარმოებაში ბავშვის  უფლებების რეალიზაციის სხვადასხვა მექანიზმების შემუშავების, მართლმსაჯულების სფეროს პროფესიონალების სპეციალიზაციის გაღრმავების და დანაშაულის პრევენციის და რეაგირების ეფექტური მექანიზმების შექმნის გზით. განსაკუთრებული ყურადღება დაეთმობა დანაშაულის შედეგად დაზარალებული და  და მოწმე ბავშვების  დაცვას და სამოქალაქო და ადმინისტრაციული მართლმსაჯულების სფეროების რეფორმას.    იუნისეფი გააგრძელებს მონაცემთა შეგროვებისა  და მტკიცებულებებზე დამყარებული პოლიტიკის შემუშავების მხარდაჭერას და უზრუნველყოფს ტექნიკურ დახმარებას სახელმწიფო სექტორის პარტნიორებს შორის  ანალიტიკური შესაძლებლობების გასაძლიერებლად.


ბავშვთა უფლებები და პარტნიორობა ბავშვებისთვის

პარლამენტის მიერ დამტკიცების შემდეგ, იუნისეფი მხარს დაუჭერს სქართველოს მთავრობას ბავშვთა უფლებების კოდექსის დანერგვაში აღნიშნულ კოდექსთან ერთად მიღებული სამოქმედო გეგმის შესაბამისად. იუნისეფი ასევე აპირებს ბავშვთა უფლებების დაცვის კულტურის გაძლიერებას საქართველოში,  პროფესიონალთა სხვადასხვა  ჯგუფებისთვის, ისევე როგორც, ბავშვების, ახალგაზრდებისა და მშობლებისთვის ბავშვთა უფლებების შესახებ ტრენინგების ჩატარებით. ამავე დროს, იუნისეფი მიზნად ისახავს ახალი პარტნიორობების შექმნას ბავშვებისთვის, განსაკუთრებით კერძო სექტორის და რელიგიური თემების წარმომადგენლებთან ერთად.   

სოციალური პოლიტიკა

იუნისეფი გეგმავს გააგრძელოს საქართველოს მთავრობის მხარდაჭერა იმ პოლიტიკის შემუშავებასა და განხორციელებაში რაც გააუმჯობესებს სოციალური სარგებლისა და სერვისების მიწოდებას. ამ მიზნით, იუნისეფი განიხილავს მხარდაჭერის  გაფართოებას მუნიციპალურ დონეზე იმის უზრუნველსაყოფად, რომ არცერთი მოწყვლადი ბავშვი არ დარჩეს ყურადღების გარეშე და ადგილობრივი მუნიციპალიტეტების გაძლიერებას  რათა მათ შეძლონ ეფექტურად განახორციელონ სოციალური პოლიტიკა. იუნისეფის გაძლიერებული მხარდაჭერა  მოიცავს დახმარებას მონაცემთა შეგროვების და მტკიცებულებაზე დამყარებული პოლიტიკის შემუშავების მიმართულებით, ტექნიკურ დახმარებას ეროვნული და ადგილობრივი მთავრობის წარმომადგენლების ანალიტიკური შესაძლებლობების გასაძლიერებლად, დახმარებას სოციალური პროგრამების მართვის საინფორმაციო სისტემების შექმნის და დანერგვის ხელშესაწყობად, ისევე როგორც, ახალგაზრდების დასაქმებისა ინიციატივებისა  და ბავშვებზე ორიენტირებული პროგრამული ბიუჯეტირების  განსახორციელებლად.

იუნისეფი გააგრძელებს ტექნიკურ და ანალიტიკურ ხარდაჭერას ეროვნულ დონეზე არსებული   სოციალური დაცვის პოლიტიკისა და პროგრამების ეფექტიანობის გასაუმჯობესებლად. ასევე   აპირებს ბავშვთა საყოველთაო სარგებლის მიმართულებთ სვლის ხელშეწყობას.

ამავე დროს,   იუნისეფი ასევე მზადაა ტექნიკური და ანალიტიკური დახმარების გასაწევად დეცენტრალიზებული სოციალური პოლიტიკის  და სოციალური სარგებლისა და სერვისების კონცეპტუალიზაციის და განხორციელების მხარდასაჭერად ღარიბი მოსახლეობისა და მოწყვლადი ბავშვებისთვის. იუნისეფი მხარს დაუჭერს  ადგილობრივ მთავრობებს მონაცემების და ინფორმაციის შეგროვებასა და მართვაში, ისევე როგორც სოციალური პოლიტიკის, პროგრამების და ადგილობრივი ბიუჯეტის დაგეგმვა, განხორციელებასა და მონიტორინგში ბავშვებისთვის სასიკეთო შედეგების მისაღწევად.  იუნისეფი მზადაა ტექნიკური დახმარება გაუწიოს შესაბამის უწყებებს მართვისა და ანალიტიკური შესაძლებლობების გასაძლიერებლად, რათა მათ უფრო ეფექტურად და ეფექტიანად დაგეგმონ საჯარო სერვისები და განახორციელონ  სოციალური პოლიტიკა და პროგრამები. 

ამასთან ერთად, იუნისეფს სურს ახალგაზრდობის დასაქმების სფეროში ჩართვა რათა დაეხმაროს საქართველოს მთავრობას, ახალგაზრდობის დასაქმების იმ საუკეთესო მსოფლიო გამოცდილებისა და პოლიტიკის იდენტიფიცირებაში, რაც საქართველოში შეიძლება განხორციელდეს.  


კომუნიკაცია

იუნისეფი გააგრძელებს მუშაობას, რომ საქართველოში ყველაზე დაუცველი ბავშვების უფლებები და კეთილდღეობა იყოს სოციალური, პოლიტიკური და ეკონომიკური პოლიტიკის  უმნიშვნელოვანესი კომპონენტი და ამ პროცესში ჰქონდეს გადაწყვეტილების მიმღები პირებისა და ფართო საზოგადოების მხარდაჭერა. იუნისეფი ასევე მხარს დაუჭერს ახალგაზრდების ჩართულობას შესაბამისი  პლატფორმების შექმნით, ახალგაზრდებისათვის საჭირო რესურსებისა და უნარ-ჩვევების მიწოდებით, მათ შორის, მედია- და ინტერნეტ წიგნიერების ამაღლებით.  

იუნისეფი განაგრძობს იყოს საზოგადოებაში ბავშვთა ხმა და ამ მიზნით შეეცდება საინტერესო ისტორიებითა და ამბებით ბავშვთა საკითხებისკენ ყურადღების მიქცევას, მედიასთან აქტიურ თანამშრომლობას, ინოვაციების და ახალი ტექნოლოგიების გამოყენებას, პარტნიორობას კერძო და სამოქალაქო სექტორთან, რელიგიურ ლიდერებთან და  ახალგაზრდებთან. 

იუნისეფი ტექნიკურ დახმარებას გაუწევს მთავრობას სოციალური ცვლილებისთვის კომუნიკაცია გახდეს სტრატეგიული პოლიტიკისა და დაგეგმვის ნაწილი, განავითაროს ეროვნული შესაძლებლობები ამ მიმართულებითდა გააძლიეროს სხვადასხვა პროფესიონალების უნარები (მაგალითად, სოციალური მუშაკების უნარები სათემო ჩართულობაში და პერსონალურკომუნიკაციაში), იუნისეფი ასევე გააგრძელებს მუშაობას ბავშვთა მიმართ ძალადობასთან დაკავშირებული ნეგატიური სოციალური ნორმების შეცვლისა  და შშმ ბავშვებთან დაკავშირებული სტიგმის შემცირების მიზნით. ბავშვთა ონლაინ სივრცეში უსაფრთხოებასთან დაკავშირებით,   იუნისეფი აპირებს სახელმწიფოს მხარდაჭერას ბავშვთა დაცვის შესაბამისი მექანიზმების შემუშავებასა და ბავშვების, ახალგაზრდების, მშობლების და მასწავლებლების მედია და ინტერნეტწიგნიერების ამაღლებაში. 

